
1885 - Regulativ sur dallas gudidas 

 
Regulativ sur dallas grevezias e gudida da tuts beins communals dalla ludeivla vischnaunca 
da Tujetsch, tschentaus si igl onn 1885  
Sut datum dils 31 d’uost 1885 ei la dalla vischnaunca elegida cumissiun seradunada 
a Sedrun per tschentar si in niev regulativ, schibein sur dallas grevezias, sco era sur dalla 
gudida da tuts beins communals e formau sco cheu suonda. 
 

A. Sur las lavurs cuminas 
§1. Tuttas lavurs cuminas da vischnaunca, 
da scadina qualitad, dueien dacheunaven 
vegnir fatgas a norma da gudida da beins 
generals. 
 
§2. Ei fatg ina excepziun cun il chis che la 
vischnaunca ei obligada da trer, quel duei 
vegnir marcadaus via da trer naven 
da Tschamut ensi tochen sin ils cunfins 
digl Uri e pagau ord cassa da vischnaunca. 
 
§3. Scadina schurnada da lavur cumina ei 
fixada sigl avegnir sin otg uras da lavur, 
entschavend la damaun da mesa las otg 
entochen las dudisch, lura in’ura, quei ei 
tochen l’ina reprosit e cun quella ura 
puspei cuntinuar tochen mesa las tschun 
dalla sera (quei ei per il temps da stad), 
temps d’unviern aber entschavend cun il 
november entochen gl’emprem mars, vegn 
ei dau l’entschatta da mesa las nov dalla 
damaun entochen las treis dalla sera, 
laschond mo mes’ura reprosit e la 
schurnada vegn quintada per ¾ di. 

§4. Scadin muncar dallas fixadas uras da 
lavur vegn reduciu a norma da temps. 

§5. La norma da lavur cumina che mintga 
particular ha da purtar giu, vegn quintada 
ora sin sequenta moda: 
Il diember total da dis lavur cuminas 
fatgas el decuors dad in onn vegn dividius 

el total import dalla gudida da beins communals en la quala classa crodan la lenna da fiug (sort) 
e la gudida da pastiras ed alps (tras tiers) aschia che ord il resultat da quei quen seresultescha ei 
il maximum ni il minimum dallas schurnadas, meglier detg, suenter quei import vegn quintau 
ora contas schurnadas mintgin ha da luvrar tenor sia gudida. Essend aber che in tal quen sa 
vegnir prezisaus per igl atun, sche sto mintgamai la gudida digl onn present vegnir luvrada giu 
igl onn futur. 
 

Il regulativ reglescha las lavurs cuminas, las gudidas dallas pastiras ed alps, las pastiras da segar, il 
diever dils uauls e las taxas da divers products per jasters. 

§6. Sur dil resultat da nossas lavurs cuminas dapresent, duei immediat vegnir serrau quen e 
schau luvrar suenter quels ch’ein anavos entochen Daniev, ton sco pusseivel ei, e zuar sut la 
presenta survigilonza e cuoz dil di. 
Cun Daniev 1886 aber duei vegnir fatg e serrau giu in exact quen sur tuttas lavurs cuminas; 
quels che han lura da schliet, dueien luvrar suenter e quels che han dabien, dueien star eri 
entochen ch’ei ein ulivs. 
A raschun aber ch’il present uorden duess passar en vigur per cun Daniev 1886, ed a raschun 
ch’il cuoz dil di lavur cumina el present niev uorden ei stabilius pli liungs, sche vegnan ils dis 
digl uorden veder, passond en vigur era egl uorden niev quintai, scadin ton ils dabien, sco ils 
da schliet, mintgin mo per ¾ di. 
 
§7. Tgi che vegn avisaus tier lavur cumina e cumpara buca tier quella senza esser 
sufficientamein cun raschuns renconuschidas perstgisaus, ha el termin da 24 uras da pagar en 
cassa da vischnaunca la stipulada taxa e tier impurtontas lavurs duei mintgin che vegn avisaus, 
procurar per in sufficient luvrer, priu ora el cass da grevas malsognas. 
Fuss in negligents tier impurtontas lavurs, sche duei tal stuer pagar la schurnada da 3.60 frs. La 
taxa per ils negligents che lavuran buca cura ch’ei vegnan visai, ei stipulada da pagar al visader 
dalla lavur cumina frs. 2.40., il qual di vegn lura quintaus per luvraus. 
Ils bos che vegnan duvrai tier lavurs cuminas vegnan reparti giu en duas classas, ils buns bos 
vegnan schazegiai 1 ½ di ed ils menders 1 di e la classificaziun ei surschada al survigilader e las 
uras da lavur per ils bos dueien cuzzar circa 6 uras ed igl um che va cul bov ha la schurnada sco 
in auter luvrer. 
 
§8. Scadin luvrer silla lavur cumina ei obligaus da luvrar flissiamein suenter sias forzas; cass 
cuntrari vegn ad in tal reduciu la schurnada suenter merets. 
Scadina famiglia che vegn clamada tier lavur cumina ei obligada da tarmetter sufficients luvrers 
tier la lavur cumina, sch’ei han tals en famiglia; cass cuntrari san quels vegnir enviai a casa ni 
reduciu la schurnada suenter merets. 
 
§9. Ils luvrers sin lavurs generalas han da sesuttametter allas ordras e camonds dil survigilader 
da quellas. Ils dis da lavur cuminas dueien vegnir reparti sin las famiglias cun risguard dil 
diember da dis sil temps custeivel ni meins custeivel. 

§10. La vischnaunca elegia annualmein, ni per plirs onns, in ni dus persunals che han da 
survigilar e direger tuttas lavurs cuminas, quellas controllar e taxar conform prestaziun dils 
luvrers. Per ils survigiladers dallas lavurs cuminas ei fixau ina schurnada da frs. 3 a di, ultra 
ston els aber menar tuttas gliestas e controllas e far tuttas lavurs internas gratis. 
Mintgin che ha d’ir a lavur cumina duei silpli tard vegnir visaus la sera avon e (ed il cauvitg da) 
mintga vischinadi duei (avisar) haver in che avisa ils destinai tier la lavur cumina e tenor §7. 
aunc incassar ils 2.40 frs. dils negligents e quels lura surdar al survigilader. 
Scadin cauvitg e cautegia duei purtar il quitau sch’igl ei necessari da remaduras sin siu toc 
intschess e lura repurtar al survigilader. Mintg’onn da Daniev duei vegnir serrau quen dallas 
lavurs cuminas, tunschess il stipulau quen buc, sche duei vegnir schau luvrar tenor bein 
manegiar sin igl onn futur, venzass ei aber aunc dis da lavur cumina, sche dueien quels vegnir 
schai luvrar giu igl emprem. 
Tgi che mass a lavur cumina senza esser leutier visaus, survegn negina schurnada. 
 
Taxas sin la gudida da pastiras ed alps cuminas 
Per cuvierer las annualas expensas generalas vegn la gudida dils beins communals taxada 
sufficientamein per cuvierer igl annual communal deivet current. Duessen las expensas 
communalas nunprovidentamein in onn u l’auter crescher dil sura stipulau, sche vegn la 
vischnaunca era a tener sut quellas tras alzar las taxas mintgamai suenter ils basegns. 
 
1. Pastiras communalas da segar 
Tuttas pastiras da biestg e da cauras, priu ora quellas ch’ein concedidas als basignus, sco era 

ils Cuolms Aults, vegnan sigl avegnir vendidas da segar (vul dir senza pregiudicar la 
necessaria jarva per la biestga) e quei tenor conclus dalla vischnaunca. 
Scadin far nitschuns ei lubiu mo en greppa e buca sin sorts da paupers ni che vegnan vendidas 
ni en pastg da biestga e quei mo la primavera en in absolut cass da basegns cun allura aunc 
salidar la suprastonza. 

2. Diever dils uauls 
Tut far menedels, cuschas, draussas etc. etc. vegn schau tier sco tochen da cheu, ulteriuramein 
vegn observau igl uorden forestal communal. 
 
Taxas dalla lenna en schetgas 
 

a) lenna da fiug, sort entira     1.50 frs. 
b) in lenn dad aissas       7 frs. 
c) in quader       3.50 frs. 
d) ina latta gronda       0.50 frs. 
e) ina latta pintga       0.25 frs. 
  
Taxa dalla lenna en uauls cumins 
a) in lenn d’aissas per slondas       2 frs. 
b) in quader       1.25 frs. 
c) in lenn da clavau ni areisen     0.65 frs. 
d) lenna da caltschina, il salmè     0.40 frs. 
e) per bischels, il bratsch     0.05 frs. 
f) per slusels, il pèr       0.20 frs. 
  
Taxas sils s.v. tiers da vischnaunca che gaudan jarva 
a) ina vacca       1.20 frs. 
b) in stierl ni stiarla       0.60 frs. 
c) in vadi       0.30 frs. 
d) tiers manedels, il tgau   0.15 frs. 
e) in s.v. cavagl       2.40 frs. 
f) in pulein       0.60 frs. 
  

Il fein jester paga da cheunaven 2.50 frs. la tschuncheisma. 
         
Taxas sin dievers products per jasters 
Jasters che vulan cavar ragischs da vinars sin nies intschess han da retrer dalla suprastonza ina 
patenta e pagar 10 frs. (diesch) en cassa da vischnaunca. 
Mineralogs che fan diever da quei mistregn sin nies territori, han medemamein da retrer tier la 
suprastonza ina patenta e pagar quella en cassa da vischnaunca, 50 frs. (tschunconta). 
 
Documents en connex cul sura regualtiv 
 
Document en autra versiun 1885  
Tujetsch - Brev da Giesch dils 17 mars 1885 
Tujetsch Brev ariguard in recuors scretta da Giesch ils 21 da mars 1885 
Tujetsch Giesch dils 24 da mars 1885 
Tujetsch Brev dil Cussegl Pign digl 1. avrel 1885 
Tujetsch ils 11 da zercladur 1885 
Tujetsch Uorden Gudidas zercladur 1885 
Tujetsch Brev al Cussegl Pign 1885  
Tujetsch Regulativ Grevezias e gudidas 1885 

La brev dils 21 da mars 1885 cuntegn il diember da tiers digl onn 1885: 
 
vaccas, genetschas  550 

mugias d'in onn  270 
cavals  7 
nuorsas   1100 
cauras  700 
pors 220 

 

 

 

Mises da Mila 

1885 - Tiarms denter Tujetsch e Medel 

 
Verificaziun e renovaziun dils tiarms denter Tujetsch e Medel  
 

Protocol 
sur la verificaziun e renovaziun dils tiarms da cunfins 
denter las ludeivlas vischnauncas da Tujetsch e Medel 
ella aschinumnada Val Gierm. 
 
Sut datum dils 24 e 25 d’uost 1885 ein sco delegai dallas 
sura numnadas vischnauncas stai sil dessignau plaz, 
per Tujetsch ils treis signurs, assistent Giachen Antoni 
Schmet da Sedrun, statalter Gion Paul Berther 
da Camischolas e gerau Cristian Muggli da Rueras, actual 
president communal e per Medel ils dus signurs Martin 
Pally, actual gerau, da Platta e Joseph Bundi, actual 
president communal, per verificar ils tiarms stai mess en 
ella lingia da cunfins anno 1865 e renovar la marcaziun. 
L’entschatta tier quella lavur ei dau cul tierm el cantun 
dadens la seiv dil prau magher, numnaus il Run, da 
signur Tumaisch Monn da Cavorgia a Cavorgia Sura. Dils 
tiarms vegls eran biars en siu plaz, plirs derschi ora, auters 
svani diltut. La nova lingia tratga ussa ella medema 
direcziun cun ils veders existents tiarms, ei formada naven 
dil sura indicau tierm en tier il tierm el Rein cun 24 tiarms 
situai sco suonda. Mintga tierm porta siu numer. 
 

Nr. 2 En dadens il cantun, strusch sisum il prau da Tumaisch Monn, dus tiarms, omisdus 
marcai cun crusch, quel sut port’il numer 2. 

Nr. 3 72 ½ meters Ensi anenasi in tierm buca fetg grond cun il numer ed ina 
crusch. 

Nr. 4 21 meter distanza Dus tiarms a pèr, quel sut porta numer e crusch. 
Nr. 5 24 meters distanza In tierm empau da liung sin in crest cun numer e crusch. 
Nr. 6 60 meters distanza In crap empau da grond en in fop nr. e +. 
Nr. 7 31 meter distanza In crap empau da grond sin in crest dador ina valetta nr. e +. 
Nr. 8  32 meters distanza Sil crest dadens la valetta in crap cun nr. e +. 
Nr. 9 29 meters distanza In crap empau grond en in fop plat cun nr. e +. 
Nr. 10 55 meters distanza In crap sut in pegn en nr. e +. 
Nr. 11 35 meters  In crap da mesauna grondezia dador ina valetta da 

sbuadetschs nr. e +. 
Nr. 12 20 meters  In crap da mesauna grondezia dadens la sura nr. e +. 
Nr. 13 23 ½ meters In crap grond sin in crest dador ina ualti gronda val nr. e +. 
Nr. 14 38 meters In crap empau da grond entadem igl uaul nr. e +. 
Nr. 15 47 meters In crap sut ina caglia en nr. e +. 
Nr. 16 30 meters Grond e bi tierm nr. e +. 
Nr. 17 19 meters En sum ina val sut in pegn en nr. e +. 
Nr. 18 38 ½ meters Tagliau ora il nr. e + en in grep da l’autra vart dalla val. 
Nr. 19 45 ½ meters Sut il plaz meidia sper in cusch in crap mesaun cun nr. e +. 

Ils tiarms denter la vischnaunca da Tujetsch e la vischnaunca da Medel stattan dapi decennis, ni 
plitost dapi tschentaners. Mintga zacu ston quels denton tuttina vegnir verificai e renovai e quei 
succeda la stad digl onn 1885. Trenta tiarms tilan precisamein ils cunfins denter las duas 
vischnauncas da Cavorgia Sura entochen si Plaunc’Auta. 

Nr. 20 56 meters In crap mesaun sut ina caglia en nr. e +. 
Nr. 21 48 meters Ensum la valetta dador Plaun Tegia Marscha, marcau en in 

crap stabel empau plat, il numer cun ina crusch. 
Nr. 22 82 meters distanza El Plaun Tegia Marscha, sper in crap grond el plaun fetg 

engarvaus giu el tratsch, il terren speras giu porta il numer ed 
ina crusch, il crap stabel porta il „Jahrzahl“ 1865 e sut quel 
1885 ed in R (vul dir Renovau). Quest ei in punct principal. Da 
cheu naven vegn la lingia da mesiraziun rutta, e va sur l’aua vi 
anenasi encunter il fil dil Cuolm Cavorgia cun terminaziun 
sco suonda: 

Nr. 23 45 meters distanza Enagiusum Plaun Tegia Marscha in tierm grond e bi nr. e +. 
Nr. 24 50 meters distanza Dadens ina valetta in grond crap stabel plat, pauc ord il tratsch 

ei tagliau ora numer e crusch.  
  Da cheu buca mesirau distanzas. 
Nr. 25  In crap grond el Rein cun ina cuppa rodunda ed ina fatschada 

empau da biala encunter il Cuolm Cavorgia, il crap ei el Rein 
encunter la riva dil maun da Pazzola, l’aua streha il crap e si 
suren ei tagliau ora ina biala crusch cul numer 25. Sin crap 
grad speras ella Riva Pazzola ei era tagliau ora ina crusch. 

Nr. 26  In tochet sur igl Uaul dil Varetg si, sigl ur che va dador la 
Gonda si, sin in crap stabel da mesauna grondezia, buca fetg 
veseivels ei scalprau ora ina gronda crusch cul numer vitier, 
ina crusch veglia sil nas dil crap aunc speras, beinconservada 
mo empau pli pintga. Sper quei crap giu dadora ina platta sco 
tierm cun + ed ina pli pintga cun ina + veglia. 

Nr. 27  Dus tiarms cun crusch, in port’aunc il numer, si miez il crest ni 
fil dadens la Gonda. 

Nr. 28  In bi crap alv plat en in fop sisum ina gondetta, plitost 
pendent encunter la Val, dador la Val dalla Fontauna, sin quel 
il nr. ed ina crusch, sur quei crap in ferm tierm. 

  Ils davos pèr tiarms sur Plaunc’Aulta ein questa gada buca 
revedi. 

 
 
Che seigi aschia vegniu revidiu e fatg sco sura scret, attestan en num dallas participontas 
vischnauncas 

per Tujetsch: Muggli Christian, I. gerau 
 
per Medel: Josep Bundi 
 
Tujetsch, ils 25 d’uost 1885 

Remarca: Midau tierm, nr. 11, stuschaus anavos per 5 meters dador la valetta cun sbuau sil crest 
sut il trutg. Nr. 12, 20 meters distanza da nr. 11, sin in crest dadens la valetta. 

1885 - Terminaziun Prau da Vitg 

 
Terminaziun giu Prau da Vitg denter ils 
particulars e la pastira da vischnaunca 
 
Sut datum dils 2 da zercladur 1885 ein plirs 
particulars possessurs da funs giu Prau da Vitg stai 
sin quei plaz, per metter tiarms encunter la pastira 
cun la ludeivla vischnaunca, en num dalla quala ein 
stai presents, president Christian Muggli e signur 
statalter Gion Paul Berther, sco terminatur dalla 
vischnaunca. 
Suenter esser s’entelgi cun ils privats da metter ils 
tiarms tras ensi giudem la spunda, ei da quels 
vegniu tschentau si 11 en quella moda, ch’ins 
encureva mintgamai in crap empau stabel e fageva 
ora sin quel ina crusch cul numer vitier. 

Tuts tiarms schaian circa 20 – 25 pass in ord l’auter 
sco suonda: 
 
Nr. 1  El grep giudem enzacons pass silla spunda. 
 
Nr. 2  In crap empau da gries rodund giudem la 
spunda. 
 
Nr. 3  In crap empau da ner ch’ei menaus cun la 
fatscha encunter Sedrun. 
 

Nr. 4  In crap giudem la spunda, fatschada encunter Camischolas. 
 
Nr. 5  In crap giudem la spunda, fatschada encunter Rueras. 
 
Nr. 6  In carp giudem la spunda el plat culla fatscha horizontala. 
 
Nr. 7  In crap tgietschen buca grond en la valetta ella spunda dadens encunter il Run. 
 
Nr. 8  In crap empau da liung el fop, fatschada horizontala. 
 
Nr. 9  In crap giudem la spunda giu tiel plat sper il péz sort da Hans Giachen Decurtins culla 
fatschada encunter S. Antoni. 
 
Nr. 10  In crap culla fatschada enagiu encunter igl Uaul Surrein grad ora giu sut il crest 
oragiudem dil prau dils calusters. 
 
Nr. 11  In crap grond culla fatschada horizontala sco il péz dil prau dils calusters dat giu 
entadem. 
 
Aschia terminau attesta 
Christian Muggli, president da vischnaunca 
Rueras, ils 2 da zercladur 1885 

Ils praus el sid dalla baselgia parochiala fuorman la part numnada Prau da Vitg. Enviers vest 
s’extenda la pastira dil Run e cheu vegn prezisau ils cunfins cun la terminaziun dil zercladur 1885. 

1885 - Terminaziun dil mises da Plaun Miez 

 
 

Il tierm nr. 1 ei entadem il prau ella Val Cavrera, 
giusum il rieven grador, nua che l’aua da quella val 
flessegia giu sin in grond plattiu eis ei tagliau ora 
Nr. 1 ed ina crusch speras. 
 
Nr. 2 ei 6 1/3 fest sur nr. 1, nua ch’igl ei in pign crap 
stabel, grad dador il dutg che flessegia giu dalla 
medema val, sin il qual igl ei tagliau la cefra 2 e 
nuot auter. Cheu fa la lingia in anghel (vinchel) 
cunter la damaun. 
 
Nr. 3 ei 17 ½ fest pli anora, nua ch’ei in bass crap 
stabel, ch’ha ina fatschada ualti uliv cun il terren, 
ch’ei tagliau ora 3. 
 
Nr. 4 ei 12 fests dadora, nua ch’igl ei in pign crap 
stabel, ch’ha sia pintga fatschada encunter sera e 
mesanotg, sin la quala igl ei tagliau si sia nr. 
 
Nr. 5 ei 23 fests pli anora, nua ch’igl ei tschentau en 
in tierm ch’ha si la cefra 5. 
 
Nr. 6 ei 17 fests pli anora, nua ch’ei tschentau si in 
tierm ch’ha si la cefra 6. 
 
Nr. 7 ei 25 fests anora, in gries crap el cantun sisum 
dall’ustonza, ch’ei fatga per schierm dil baghetg 
sisum dils Riedis, sin il qual crap gl’ei tagliau ora la 
cefra 7 e nuot auter. 
 

Nr. 8 ei tagliau ord in crap, dil mir dil baghetg ch’ei tschentaus el cantun oragiudem dil nuegl 
sut. Da leu naven va la lingia puspei encunter la damaun. 
 
Nr. 9 ei 11 fests dado il baghetg, nua ch’ei tschentau en in bi tierm sin il qual igl ei tagliau si il 
numer 9 e nuot auter. 
 
Nr. 10 ei 10 fests pli anora nua ch’igl ei in pign crap stabel ch’ha ina pintga fatschada encunter 
mesanotg silla quala igl ei tagliau 10. 
 
Nr. 11 ei 30 fests dadora il tierm 10 nua ch’igl ei tschentau en in crap cun ina biala fatschada 
suren silla quala igl ei tagliau nr.11.  
 
Nr. 12 ei 29 ½ fests pli anora, in pign crap stabel sin il qual igl ei si siu nr. 
 
Nr. 13 ei 29 fests dador il tierm 12, nua ch’igl ei tschentau en in veseivel tierm, orasum la val che 

Terminaziun dil mises da Plaun Miez da frars Riedi sut datum dils 25 da zercladur 1885 
 

«La quala ei fatga sut ils 25 da fenadur 1885, igl aschinumnau, mises da Plaun Miez, ch’auda tier als 
frars Riedi, entras Gion Paul Berther e signur Sep Lurenz Wenzin e quei en preschientscha e 
cuntentientscha dils proprietaris dil sura menziunau mises». 

va dador il prau giu, sil qual igl ei tagliau el nr. 13. Cheu meina la lingia seniester encunter 
mesanotg e fa anghel (vinchel) e va digl ur dadens dalla val giu. 
 
Nr. 14 ei 29 fests sut la purteglia u il davos tierm, el cantun gidem dil prau, sigl ur u spitg dalla 
val, eis ei in pign crap stabel, ch’ha sia fatschada encunter la val, sin la quala igl ei si 14. 
 
Nr. 15 ei circa 6 fests sul Rein Grond, nua ch’igl ei in rodund e gries e neidi crap stabel il nr. 15. 
 
La fatschada dil sura crap schai encunter mesanotg. La distanza denter il nr. 14 e 15 ei buca 
mesirada. 
 
Aschia che la sura terminaziun ei finida. 

Che la sura terminaziun, seigi conform alla presenta descripziun, attesta il termadur da quei 
temps 
Gion Paul Berther 

 
 
 
 
 
 
 
 
 
 

 
 
Davontier Plaun Miez 

1885 - Process dalla vischnaunca encunter il Cantun Grischun daus en alla aulta 
Dertgira Federala pervia dalla lescha dallas vias da 1882  

 
Ils protocols digl onn 1883 plaidan: 
- Sin gl’avis dil ludeivel Cussegl Pign da pagar igl importo tarmess tier per il manteniment dalla 
via, sco la lescha pretendi, cass cuntrari vegn ins tras la polizia a schar stumar ora quei importo, 
ei concludiu da grad pagar per cura ch’ins stoppi cun la forza e schar vegnir ils stumadurs. 
 

- Eis ei danovamein stau da contractar sur da nossa presenta questiun stradala, nua ch’igl ei 
vegniu legiu avon ina brev sin supplica, tarmessa tier dil president dil Cussegl Pign Dedual, 
(28-01-1883) zuar mo sco bien amitg e suenter ver tedlau quella e lura era madiramein 
ponderau, eis ei concludiu da leger ora ina cumissiun, la quala pondereschi scadina damonda 
en la sura fatga e prendi lura in final conclus da repurtar alla vischnaunca co ins duei 
danovamein prender amauns la caussa ni sco ins duei ella era grad schar scher e purtar il giuv 
sco ins possi.  
 

- Secunadriamein eis ei aunc concludiu d’annular la conclusiun stada prida ils 2 da november 
1882 encunter l’ordinaziun dalla suprastonza da buca dar ils necessaris luvrers al „Wegher“, 
sonder che quel sappi ver quitau sez, ed ei ussa tonaton concludiu che dacheudenvi duei la 
vischnaunca metter ils luvrers tras lavur cumina per las lavurs sin quei toc via ch’ei a nus 
vegnius sfurzaus da mantener. 
 

- Ei danovamein stau da sedeliberar sur da nossa fatschenta stradala, sur dalla quala ins vegn 
adina a metter a protesta, ch’ei seigi a nus encunter tuts dretgs e veglias cunvenziuns vegniu 
sfurzau da mantener quella; concludiu d’ussa entrar en ed instradar il process encunter il 
cantun. 
 

- Ei autorisau la suprastonza da far reclamaziuns tier igl ault ludeivel Cussegl Pign ariguard la 
classificaziun da nossa via, nunpregiudicond nies process, che nus vein da quellas varts cul 
cantun. 
 

- Havend il comite stradal elegiu signur Conradin Planta sco advocat da nies recuors encunter il 
cantun, sch’ei concludiu da tarmetter ils signurs president Soliva ed assistent Schmet per schar 
dar sclariment e da dar enta maun las necessarias scartiras, supponend ch’il sura surprendi la 
fatschenta, seigi lura che signur Planta vegness cheu, ni sch’el garegiass da vegnir pli lunsch. 
 

- Secundariamein ei aunc vegniu legiu avon la risposta a nus tarmessa tier dil signur Conradin 
Planta ariguard nies process cun il cantun, il qual ei sedeclaraus da surprender la fatschenta e 
sin la damonda sch’in ni l’auter dils signurs vischins hagien enzatgei encunter dils conclus stai 
pri dalla vischnaunca pli baul da quellas varts, sche seigien ei supplicai da far enconuschent. 
Nunflessegiond lura da quellas varts autras ideas, vegn ins ussa a surdar totalmein la caussa al 
sura numnau Planta. 

Ina resumaziun da quei process dalla vischnaunca dat igl artechel el Bündner Tagblatt, dils 19 
da november 1885, sut il tetel  
«Der Strassenprozess der Gemeinde Tavetsch» 
welcher am 12. November 1885 vor dem Bundesgericht entschieden wurde, verdient wegen 
seiner prinzipiellen Tragweite und des Einflusses, den dieser Entscheid auf die zwei grossen, 
noch schwebenden Prozesse der Kommerzialstrassengemeinden gegen den Kanton haben 
dürfte, eine genauere Berichterstattung. 
Der Tatbestand desselben ist kurz folgender: Am 12. November 1861 hatte der Grosse Rat 
beschlossen, die ganze Strassenunterhaltung auf dem Gebiet von Tavetsch (von der Disentiser 
bis zur Urner Grenze auf dem Oberalp) zu übernehmen, insofern Tavetsch sich zur Lieferung 

La nova lescha stradala digl onn 1882 pretenda ina contribuziun dallas vischnauncas grischunas. La 
vischnaunca da Tujetsch protesta encunter quella pretensiun sin fundament d’in contract cul cantun. 
La finala va la vischnaunca cun quella caussa entochen a Losanna tier la Dertgira Federala. 

des Rohmaterials und zur Leistung der Kiesfuhren verpflichtete. Da sich Tavetsch 
dessenungeachtet zu dieser Verpflichtung nicht verstehen wollte, sandte der Kleine Rat in der 
Person des Herrn Nationalrates Aluis Latour einen Regierungskommissär an dieselbe ab, um 
sie dazu zu bewegen. Wirklich schloss Latour am 3. Dezember desselben Jahres eine 
Konvention mit Tavetsch ab, wonach diese Gemeinde sich bereit erklärte, besagte 
Verpflichtungen zu übernehmen und in diesem Sinne einen Verpflichtungsschein auszustellen, 
sich aber des Förmlichsten gegen irgendwelche Mehrleistungen verwahrte. Da nun 
dessenungeachtet ihr durch das Strassengesetz vom Jahre 1882 solche in nicht unerheblichem 
Masse aufgelegt wurden, belangte sie den Kanton auf entsprechenden Schadenersatz, worüber 
nun das Bundesgericht zu sprechen hatte. 

Der Vertreter von Tavetsch (Planta) führte in seinem 
Vortrage folgende Sätze aus:  
1. Der Kanton habe mit einem zweiseitigen Vertrag 
abgeschlossen, indem nicht nur Tavetsch gegenüber 
dem Kanton, sondern auch der Kanton gegenüber 
Tavetsch sich verpflichtet habe, und zwar letzerer in 
dem Sinne, dass er Tavetsch nicht zu weitergehenden 
Leistungen anhalten, beziehungsweise die ganze 
übrige Strassenunterhaltung selbst bestreiten werde. 
2. Dieser Vertrag sei privatrechtlicher Natur, indem er 
vermögensrechtliche Leistungen und 
Gegenleistungen zum Gegenstand habe; wenn der 
Staat, als Fiskus, vermögensrechtliche 
Verpflichtungen eingehe, sei er rechtlich einer 

Privatperson gleichgestellt. 
3. Der Staat könne durch seine verträglichen Gesetze und selbst nicht durch 
Verfassungsänderungen sich seiner privatrechtlichen Verpflichtungen entledigen. 
4. Wenn der Staat im äffentlichen Interesse in wohlerworbene Rechte glaube eingreifen zu 
müssen, so könne dies nur durch Entschädigung der Berechtigten geschehen. 
 
Der Vertreter des Kantons (Regierungsrat Niggler) dagegen 
machte geltend: 
1. Es bestehe nur eine Verpflichtung der Gemeinde Tavetsch 
gegenüber dem Kanton, nicht aber eine solche des Kantons 
gegenüber jener. 
2. Das Vertragsverhältniss sei kein privatrechtliches, sondern 
gehöre dem öffentlichen Recht an, daher sei das Bundesgericht 
als Zivilgericht zu dessen Beurteilung gar nicht kompetent. 
3. Da fragliche Konvention eine öffentlichrechtliche sei, könne 
sie, selbst wenn sie eine zweiseitige wäre, durch die 
Gesetzgebung geändert werden. 
4. Eine Entschädigung könne selbst wenn der Staat durch seine 
Gesetzgebung privat- oder wohlerworbene Rechte verletzt, nur 
gesprochen werden, wenn das Gesetz Entschädignunsansprüche 
zulasse. 
Der Referent (Bundesrichter Morel) ging in einem einlässlichen 
und sorgfältig ausgearbeiteten Referat auf die historische 
Entwicklung des bündnerischen Staats- und Strassenwesen ein, 
indem er bemerkte: 
Der Kanton Graubünden sei aus einer Verbindung selbstständiger Gerichtsgemeinden 
entstanden, welche noch in der Verfassung von 1814 als Inhaberinnen eines grossen Teiles der 
Staatshoheit erscheinen. Ihnen hätten als Territorialherren, die öffentlichen Strassen gehört, die 
sie auch unterhalten sollten, auf welchen sie aber auch, als Portens-Gemeinden, zum 
Warentransport berechtigt waren. Mit diesen habe daher der Kanton zur Ausführung der 
Kommerzialstrassen gewissermassen Staatsvertäge, wie mit Österreich und Sardinien, 

abschliessen müssen. Durch die Verfassungen von 1854 und insbesondere von 1880 sei aber die 
kantonale Gesetzgebungsgewalt  in einem Masse gestärkt und ausgedehnt worden, dass die 
Hoheit der Gerichtsgemeinden, namentlich in Strasssensachen als dahin gefallen und auch die 
mit denselben abgeschlossenen  Strassenkonventionen als durch das Strassengesetz von 1882 
aufgehoben zu betrachten seien, da diese ja nicht Zivil- sondern dem öffentlichen Rechte  
angehören. Die Gemeinde Tavetsch speziell anlangend fand der Referent, dass eine vom 
Kanton eingegangene zivilrechtliche Verpflichtung nicht nachgewiesen wurde, dass übrigens 
wenn selbst dieser Nachweis  geleistet worden wäre, die Schadensforderung von Tavetsch 
abzuweisen wäre, weil das Strassengesetz von 1882  keiner Schadensklage Raum gebe, der 
Richter aber, zufolge der meisten Staatsrechtslehrer, nur dann dem Staate eine Entschädigung  
für die Verletzung wohlerworbener Rechte auferlegen dürfe, wenn dass in Rede stehende 
Gesetz eine solche zulasse.   
Anlangend die von Latour mit Tavetsch getroffene Übereinkunft, so sei diese nicht 
massgebend, weil Latour zu derselben keine Vollmacht hatte, sie auch nicht den 
Kantonsbehörden vorgelegen sei. Auch Artikel 9, Absatz 4, der bündnerischen Verfassung, 
welcher das Privateigentum garantiere, könne nicht angerufen werden, weil er ausdrücklich 
Ausnahmen vorbehalte. Der Referent beantragte desshalb Abweisung der Klage. 
 

Consequentamein ha la Dertgira Federala renconuschiu: 
 

1. Il plogn vegn renviaus 
2. Ils cuots dalla Dertgira federala secumponan aschia: 
a) Daner da dertgira 80 frs. 
b) Daner da scarvon 37.50 frs. 
c) Expensas dalla canzlia 3.10 frs. 
Sco era ina indemnisaziun dils inculpai da 1000 frs. 
adossada agl accusader. 
3. Quella decisiun ei da tarmetter ad omisduas partidas. 
 
Losanna, ils 13 da november 1885 
 
En num dalla Dertgira Federala, il vicepresident 
A. Ropp 
Il scarvon: 
Noth 

 
Las obligaziuns stradalas che la vischnaunca veva aunc igl onn 1885: 
- Igl uorden da lavurs cuminas da 1885 plaida: Ei fatg ina excepziun cun il chis che la 
vischnaunca ei obligada da trer, quel duei vegnir marcadaus via da trer naven da Tschamut 
ensi tochen sin ils cunfins digl Uri e pagau ord cassa da vischnaunca. 
- Arisguard igl arver la via temps d'unviern ei concludiu da star tiegl uorden vegl, respectiv 
mintga vischinadi arva siu toc fixau senza lavur cumina. 

Numerus documents ein stai necessaris per quei process. Aschia: 
- 1839 Copia, protocol cantunal 
- 1860 – 1864 Notizas davart la via (decisiuns ord protocols) 
- Scriver digl onn 1860 
- Protocol dil Cussegl Grond, dils 15 da november 1861 
- Protocol dil Cussegl Pign, november 1861 
- 1861, 27 da december 1861 scriver dalla cumissiun dils stans 
- Brev da 1861 
- 1861 Verpflichtungsschein 
- 1861 brev dalla regenza 
- Protocol 1863 
- Protocol 1863 

- Scriver da 1865 
- Quittanza per petgas 1865 
- Cuntract cun Gion Antoni Columberg 16 d’uost 1865 
- Cussegl Pign brevs da 1865, 1867, 1868, 1869 e 1874 
- Petgas da clauder suenter la via, register da 1867 (fegls ligiai en fuorma da cudischet) 
- Brev dils 30-12-1868 
- Auszug aus dem Protokoll der Standeskommission vom Jahr 1861, ils 3 d’october 
- Brev da J. J. Dedual (Carissim Amitg) 28-01-1883 (egl intern correspondenza en quei connex) 
- Scriver digl onn 1883 
- Cussegl Pign 1883 
- Duas brevs a Conradin Planta, scretta da Gion Antoni Soliva, pres. communal 1883  
- Plenipotenza da 1883 
- Replica 1883 
- Plogn dalla vischnaunca da Tujetsch encunter il Cantun Grischun (pervia dalla lescha dallas 
vias da 1882) daus en alla aulta Dertgira Federala entras signur dr. P. C. Planta en num dalla 
vischnaunca da Tujetsch 1883 (Screts giu digl original per mauns digl archiv dalla vischnaunca 
da Tujetsch entras Jacob Martin Berther, p.t. stud. teol., pli tard pader Baseli Berther, Dieni) 
- Brev a C. Planta da president communal Soliva, 1883 
- Antwort für den Kanton Graubünden gegen die Gemeinde Tavetsch an das hohe 
schweizerische Bundesgericht, november 1883 
- Scriver da C. Planta, december 1883 
- Correspondenza e quens 1883 – 1901, cun C. Planta, quens 
- Cussegl Pign 1885 
- Communicaziun Dertgira federala 1885 
- Vorladung der Schw. Bundesgericht 1885 
- Schweizerisches Bundesgericht in Sachen der Gemeinde Tavetsch vertreten durch den 
Advokaten Dr. P. Planta in Chur, Klägerin, gegen den Fiskus des Kantons Graubünden, 
vertreten durch den Regierungsrath Manatschal in Chur und den Advokaten Dr. Niggler in 
Bern, Beklagten, betreffend Strassenuterhaltungspflicht (transcret tut) 
- Bündner Tagblatt, 19 da november 1885: Graubünden: Der Strassenprozess der Gemeinde 
Tavetsch 

 
 

 

 

 

 

 

 

Via Alpsu en direcziun dil pass. El funs ina 
part dall’Alp Tschamut. Enamiez sepresenta la 
spunda numnada Mun Traviers. Lu suonda la 
Val Curnera ed el lontan il Péz Maler. 

1886 - Uorden dallas alps 

 
Uorden dallas alps 

 
1886 il mars, per evitar tuttas dispetas e 
malemperneivladads che pudessen nescher entras 
ver da stabilir in niev uorden dallas alps e pastiras, 
ha la suprastonza anflau per bien da metter avon 
alla ludeivla vischnaunca il sequent pareri per quel 
schar ponderar e lura el acceptar ni refusar. 

1. Ei vegniu terminau e stagiau las alps da schetgs 
sco cheu suonda: 
 
a) Per ils stiarls. L’alp da Maighels cul Surpalits sco 
quella ei stada terminada ed usitada da guder sco 
tochen dacheu. La stagiada ei stipulada sin 200 
tgaus. Duess il stagiau buca saver vegnir 
cumpletaus cun stiarls, sche sa quella stagiada 
vegnir cumpletada tochen sin il stipulau diember 
da 200 tgaus cun vadials. En cass ch’il quantum da 
stiarls survargass la stagiada, sche sto era quei 
surpli vegnir cargaus en quell’alp. 
 
b) Per las stiarlas. Las s.v. stiarlas dall’entira 
vischnaunca che vegnan cargadas, dueien vegnir 
cargadas ella vals Mila e Strem cun il Caschlè e 
zuar en omisduas vals ulivamein. Il Caschlè duei 
vegnir gudius ensemen cullas stiarlas d’omisduas 
vals e zuar fatg il medem di quella midada ord las 

vals sin il cuolm. Las stiarlas da Strem han il dretg da pascular naven dils 20 da settember 
davart da Camischolas entochen o tier il Mir e da vart da Valtgeva sco il Mir taglia via. Las 
stiarlas dalla Val Mila dil maun da Malamusa tochen o tier il Run dalla Vallatscha e dil maun 
da Mila tochen oragiudem il Crest Liung. Per aber saver levgiar quellas alps eis ei concediu da 
schar metter stiarlas che vessen en vadi avon cargar cun las vaccas. Semusass ei aber el termin 
da treis jamnas, ch’ina ni l’autra da quellas stiarlas fuss vita, sche stuess ella ir en l’alp nua 
ch’ella udess e lura zuar era purtar mo leu las spesas. 
 
2. Alps da vaccas 
a) Tschamut, Val Giuv, Culmatsch, Nual e Mut, stagiada cun 250 tgaus. 
 
b) Val Val, Tiarms, Cuolm Val cun Tgom e Cuolm da Vi, stagiada cun 250 tgaus. 
 
c) Cuolm Cavorgia cun Stavelsecs, stagiada cun 60 tgaus, dau tier aber da schar vegnir 
giun Pardatsch da Vaccas ils 17 da settember. 
 
3. Vadials 
Per ils vadials ei schau liber da metter en ils Pardatschs, ton d’in maun sco l’auter, ni mintgin 
da tener sin sia pastira da casa. 
 

In niev uorden d’alps sto quasi vegnir stabilius per inaga puspei evitar dispetas e malemperneivladads. 
Aschia presenta la suprastonza in niev uorden als vischins «per schar ponderar e lu era acceptar ni 
refusar». Novissimamein vegn schau tier da cargar cauras, mintgamai sco mintga alp anfla per 
commensurau. Era a quels che han neginas vaccas, duei vegnir dau enzanua plaz da schar far ina 
caschada da cauras. 

4. Ils cavals han alp en Pardatsch, ton dad in maun sco l’auter. Tgi che drova il cavagl da trer, 
ha il dretg da tener otg dis da fein grass ed otg dis da risdiv a casa. 
 
5. Ils s.v. bos entirs, stai igl unviern cheu per néz dalla vischnaunca e restan era cheu la stad, 
dueien e stoppien vegnir cargai cullas vaccas ni era culs stiarls. 
 
6. Schau prender dapart las caschadas, vegn ei concediu per igl emprem d’october, nua che 
mintgin sa lura ira libramein sillas pastiras nua ch’el vul. 
 
7. Davart il tener tiers a casa ei concediu da schar tener dus tiers per fiug, cass ch’el havess in 
malsaun, sche po el tener nuot tiers vitier. 
 
8. Per las nuorsas ei vegniu fatg negin uorden, mo duei vegnir concludiu mintgamai sco ils 
auters tiers cura cargar ni ellas descargar. 
 
9. In tier che stuess ord l’alp per malsogna, duei puspei turnar ell’alp cura ch’el ei sauns e 
habels d’ir ell’alp. In tier che fuss malsauns avon cargar, duei vegnir fatgs urentar d’in visitader 
da tiers ed el medem temps era vegnir fatg da saver alla suprastonza avon cargar, cass cuntrari 
stuess tal star avon donn ed aunc pagar las spesas en l’alp ch’el udess. Finalmein dueien tuts 
pasturs vegnir marcadai la pagaglia en daners e lura buca aunc dau tier da schar prender en da 
ses tiers ch’audan buca en quell’alp, priu ora ina vacca per diever dil latg al pastur e ch’ils 
pasturs stoppien pertgirar tut ils tiers che quell’alp po purtar, seigi da tgei specia ch’ei veglien e 
quei tochen ch’ei descarga, ni dat lartg. En cass ch’in ni l’auter pursanavel vul, encunter prender 
dapart las caschadas, restar ell’alp, sche duei tal pur haver dretgs d’in pastur, tenor sco el vul, 
da sia caschada tochen dar lartg. 
 
Terminaziuns ed untgidas dueien restar las medemas sco tochen dacheu. 
 
Essend terminadas tuttas alps, sche han ins anflau per bien, d’era terminar tuttas pastiras da 
casa, per cheutras duvrar il necessari spargn e quitau ed ein vegnidas terminadas sco suonda. 
 
Sedrun. Pastira da casa sco quei ch’ei vegniu gudiu entochen dacheu, cun aunc puder ir 
entochen entatier la punt da Plaun Miez e las Paluttas buca, aber il Plaun Vallatscha e puder 
ira suenter miez uost cun ils s.v. tiers casa si Valtgeva. 
 
Gonda. Sco entochen dacheu, era cun ils tschun dis a Ruina Plauna e dapli aunc dau tier da 
puder guder la Val Strem cun ils da Camischolas dalla Gonda Dadens anen, quei dadens 
il Mir. 
 
Camischolas. Sco tochen dacheu cun aunc schar guder cun els ils da Gonda la Val Dadens 
il Mir anenasi.  
 
Rueras. Sco pli da vegl cun aunc stuer schar guder ils da Sedrun dalla punt anora, priu ora 
il Plaun Vallatscha, cun lura schar vegnir ils da Selva mo o tier l’aua Nual. 
 
Tschamut. Sco tochen dacheu. 
 
Surrein e Cavorgia. Sco pli da vegl. 
 
1886, mars ils 21 ei il present uorden dallas alps, sco era dallas pastiras da casa, vegnius 
cumpleinamein approbaus dalla ludeivla vischnaunca, cun aunc schar tier da cargar cauras 
mintgamai sco mintga alp anfla per commensurau era a quels che han neginas vaccas duei 
vegnir dau enzanua plaz da schar far ina caschada da cauras. 
 
En consideraziun ch’ei vegn schau cargar cauras, sche secreian ins, che las vals duessen vegnir 
levgiadas, per quella raschun dueien las stiarlas restar tuttas ellas vals. 
 


